
moyen : Du temps de l'empereur de Constantinople, .
nommé Alexius, un ambassadeur grec de la maison de
Lascaris, fort grand et illustre en la Nastolie et en Grece,
proche parent de 'Empereur, fut envoyé versle roy de
France pour traicter de certaines alliances et confedera-
tions pour la guerre qui s'y dressoit lors contre les Turcs.
Cest ambassadeur fut honorablement receu par le comte
de Vintemille, et pour ce qu’il tomba en quelque maladie,
il fut traicté et pansé si humainement par la comtesse,
qu’en peu de temps il vint en convalescence, et tant pour
I'amitié qu’il avoit congiie de la bonne grace de la fille
dudit comte que pour la recognoissance de la charité et
hospitalité par luy receue de ceste maison, il demanda
ladite fille en mariage, laquelle on fit pour le commence-
ment difficulté de luy accorder, ne voulant ledit comte,
et encores moins la comtesse, souffrir que leur fille s’es-
loignast si fort, que ;d’aller & Constantinople, pais loin-
_tain et different de langue, mceurs, ciel et cumplexions.
Enfin, ledit sieur Lascaris, vaincu d’amour et de grati-
tude, promit de laisser ses grandes faveurs et fortunes
qu’il avoit en Grece, et avec les biens et thresors qu’il
pourroit amusser, venir habiter en Provence, pourveu
qu’on luy accordast la fille. Ce qui fut faict : car ledit
Lascaris s'en’ retourna en Constantinople rendre compte
de son ambassade 3 l'empereur, et combien qu’il fust en
espoir de parvenir & grande fortune, d’autant que, peu
apres, Theodore Lascaris, son cousin germain, parvint &
Yempire de Grece, si est-ce qu'estant memoratif de sa
promesse, un an apres, ayant amassé de grands thresors,
retourna vers le comte de Vintemille et espousa sa fille;
puis prit sa demeure en Provence, en une maison forte
qu'il fit bastir, appellée Castelnovo, pres de Nice, et vou-
loit que ses enfans portassent le nom de Vintemille




